
Bost emonaldi gehiago emongo ditu Gure Zirkuak

Diman dago Gure Zirkua. Bederatzi emonaldi eukazan aurreikusita baina izan dauan arrakastearen aurrean 
beste bost saio gehiago emongo dabez. 2017an sortu zan Tolosaldean eta laugarren bira egiten dabiz. 
Akrobaziak, ekilibristak, pailazoak, malabaristak... edade guztietako jentearentzako ikuskizuna egiten dabela 
dino Iker Galartza Gure Zirkukoak. Publikoan, gazte asko izaten dira; kuadrillan askotan eta horregaitik beti 
egoten da saio bat zapatu iluntzetan. 12. orrialdea

Ados Pilota 
kluba sortu 
dabe andrazko 
eskuzko 
pelotariak

11. orrialdea

Julen Baz sukaldariak
bere proiektua 
baserrian oinarritu dau

Zabaldu barritan harrapatu eban konfinamentuak eta harrezkeroztik 
zabaldu eta zarratu ibili dira askotan. Baina ilusinoa eta indarra ez 
dau galdu sukaldariburuak, akaso bere goi mailako gastronomia 

proiektua ondo zuztartuta dagoalako gure herriko historian eta bizimo-
duan. Izan be, sukaldariak "oinarrietara joan, oinarrietako saboreak berres-
kuratu, kalidadezko produktua erabili, eta batez be estetikeagaz eta testu-
rakaz olgau" egiten dau plater barri bat sortzerakoan. 8. eta 9. orrialdeak

Bostehun urteko baserri baten dago 
Garena jatetxea. Baserriko bizimodua 
berreskuratuteko goi gastronomia 
proiektua dauka sukaldariburuak.

LEMOA

Bistibieta zabortegia handitutea ez 
dau gura Lemoak

Urte bi barru beteko dala aurreikusten da eta FCC enpreseak handituteko 
proiektua abiatu dau. Lemoako Udalari arau subsidiarioak aldatuteko es-
katu eutsan horretarako baina Udalak ezezkoa emon deutso eskaereari. 
Makatzak taldea be handitutearen kontra dago. 5. orrialdea

ARRATIA ZEBERIO

Andoni Cintado 
zeberioztarrak 
Taekwondoko 
Espainiako 
Txapelketea 
irabazi dau

Maiatzaren 23an jokatu zan txa-
pelketa nagusia eta Cintadok 
80 kilo azpiko kategorian irabazi 
eban urrezko dominea. Hiruga-
rren aldia da Espainiako txapel-
dun dala. 2019an irabazi eban 
lehenengoz, orduan 74 kilo az-
piko kategorian eta 2020an, 80 
kilo azpikoan.

Bagilaren 13tik 17ra, Bulga-
rian jokatzekoa dan txapelketa 
baten parte hartu gura dau eta 
abuztuan Txinan jokatuko diran 
munduko txapelketa unibersita-
rioan. Bertarako sailakatuta dago 
Cintado. 10. orrialdea

Arratiako Mugimendu Feministak 
epaitegian konzentrazinoak deitu ditu

Bagilaren 7, 8 eta 9an izango da BFAko Haur Zerbitzuaren kontrako 
epaiketea Irune Costumeroren kasuagaitik. Arratiako Mugimentu Femi-
nistak, egun horreetan, 09:00etan, Bilboko Epaitegiaren aurrean konzen-
trazinoak egitera deitu dau Costumerori babesa adierazoteko. 7. orrialdea

Herritar batek 
sufridutako eraso 
matxistearen kontra 
batu zan jentea Diman

Furgonetea zugatz baten kontra eta abiadura handiz apropos jo eba-
la gidariak salatu eban kopilotu joian andreak. Gizona atxilotu eben 
hilketa saiakerea eta genero indarkeria leporatuta. Andrea, Tuterako 
ospitalera eroan eben zauri leunakaz. 7. orrialdea

3917 linea. Bilbo-Ospitalea-
Lemoa-Zeanuri
Bilbotik. Lanegun eta zapatuetan: 06:15etik 
22:15era orduro. Jaiegunetan orduro 
07:15etik 22:15era.
Zeanuritik. Lanegunetan: Lehenengoa 
05:00etan. Ordu erdiro: 05:15etik 06:45era. 
Orduro: 06:45etik 21:45era. Azken zerbitzua 
22:00etan. Zapatuetan: Lehenengoa 
05:00etan. Orduro: 05:45etik 21:45era. 
Jaiegunetan: 07:45etik 21:45era orduro.
3911 Linea. Bilbo-Galdakao 
Ospitalea-Lemoa-Durango-Elorrio
Bilbotik. Lanegunetan: 07:00etatik 
22:00etara orduro. Zapatu eta domeketan 
Durangoraino.
Elorriotik. Lanegunetan 06:45etik 20:45era 
orduro.
Durangotik. Lanegunetan: 07:10etik 
21:10era orduro. Zapatuetan: 06:30etik 
21:30era orduro. Jaiegunetan: 07:30etik 
21:30era orduro.
3912 Linea. Bilbo-Ospitalea-
Lemoa-Durango-Ermua-Eibar
Bilbotik. Lanegunetan: 06:30etik 22:30era 
orduro. Jaiegunetan: 07:30etik 22:30era 
orduro.
Eibartik. Lanegunetan: 06:00etatik 
21:00etara orduro. Zapatuetan: 06:20tik 
21:20era orduro.

Jaiegunetan: 07:20tik 21:20era orduro.
3925 linea. Bilbo-Lemoa-
Otxandio-Ubide
Bilbotik. Lanegun, zapatu eta jaiegunetan,
Otxandiora: 06:45etik 20:45era orduro. 
Ubidera: 06:45etik 20:45era bi ordurik behin.
Ubidetik. Lanegun eta zapatuetan: 
06:45etik 20:45era bi ordurik behin. 
Jaiegunetan: 08:45etik 20:45era bi ordurik 
behin. 
* 08:45ean, 14:45ean eta 18:45ean urteten 
diran zerbitzuak Barazaren gelditzen dira.
Otxandiotik urtekerak. Lanegun eta 
zapatuetan: 06:55etik 20:55era orduro. 
Jaiegunetan: 08:55etik 20:55era orduro.
3927 linea. Bilbo-Lemoa-Zeanuri 
(autopistatik)
Bilbotik. Lanegunetan: 07:00etatik 
21:00etara orduro. Zapatu eta jaiegunetan ez 
dago zerbitzurik.
Zeanuritik. Lanegunetan: 07:00etan lehena, 
eta 08:15etik 21:15era orduro. Zapatu eta 
jaiegunetan ez dago zerbitzurik.
3928 linea. Artea-Zeberio-Ugao
Zeberiotik Ugaora. Lanegun eta 
zapatuetan: 07:00, 08:20, 09:10*, 11:00; 
11:45*, 14:10, 15:00, 16:10, 18:30*, 20:20.
*Basauriraino bakarrik.
Basauritik Zeberiora. Lanegun eta 
zapatuetan: 10:00, 12:45*, 19:20.
*Artearaino bakarrik.

Ugaotik Zeberiora. Lanegun eta 
zapatuetan: 07:20, 08:40, 10:20, 11:20, 13:05, 
14:30, 15:30, 16:30, 19:40, 20:40.
Arteatik Ugaora. Lanegun eta zapatuetan: 
06:50, 08:00, 14:00, 16:00.
Ugaotik Arteara. Lanegun eta zapatuetan: 
13:05, 15:30, 20:40.
Igorretik Ugaora. Lanegun eta 
zapatuetan: 07:55ean.
Ugaotik Igorrera. Lanegun eta 
zapatuetan: 07:20ean.
Zeberiotik Arrigorriagara. Jaiegunetan: 
08:10, 11:10, 14:10, 17:10, 20:10.
Arrigorriagatik Zeberiora. Jaiegunetan: 
10:20, 13:20, 16:20, 19:20.

La Union 94 427 11 11
Bilbo-Gasteiz
Lanegunetan: Ubidekoak 09:15ean urteten 
dau eta Otxandiokoak 16:00etan. Zapatuetan: 
Ubidekoak 09:00etan urteten dau Bilbotik.
Jaiegunetan: Ubidekoak 10:00etan urteten 
dau eta Otxandiokoak 18:30ean.
Gasteiz-Bilbo
Lanegunetan: Ubidekoak 09:00etan urteten 
dau Gasteizetik eta Otxandiokoak 10:30ean.
Zapatuetan: Otxandiokoak 10:30ean urteten 
dau Gasteizetik.
Jaiegunetan: Ubidekoak 16:30ean urteten dau 
Gasteizetik.

Beatriz Montañez-en Niadela na-
turari begiratuz, entzunez eta adi 
egonez sortutako narrazino ede-
rra, anglosaxoiak deitzean daben 
nature writing, generokoa da. 
Generoa hazten doa eta egileak 
eta liburuak gero eta ugariagoak 
dira. Libururik ezagunena izango 
da akaso, Thoreau-ren Walden.

Beatriz Montañez sano kaze-
tari ezaguna da, urteetan egon 
zalako El intermedio aurkezten 
Wyoming-egaz batera. Lana, 
prestigioa, dirua, bizitza soziala... 
gizarte honetarako "dana" eukan 
Montañezek. Eta dana itxi eban, 
baso erdian biziteko. Hamahiru 
urte hutsik, eta ez argindarrik ez 
urik ez eukan etxe baten jarri zan 
biziten. Bakarrik eta hurren eukan 
herritik 25 km-ra. Bost urte da-

NIADELA roaz han. Niadela liburuak lehe-
nengo urtea kontetan dau.

Etxe inguruko animalien, lan-
dareen, harrien edo-eta egural-
diaren gorabeherak kontetan 
deusku, bizitza darion maila 
handiko modu poetiko latz eta 
basati baten. Narratzaileak, bere 
benetako buruagaz bat egiteko, 
bakardadea, isiltasuna eta kon-
tenplazinoa erabilten ditu tresna 
moduan, baina harago doa eta 
ez bakarrik bere buruagaz bat, 
bere inguruagaz be egiten dau 
bat. Irakurlea harrapatuko dau 
hasikera-hasikeratik eta aukera-
tutako bakardade zoragarri horre-
tako lekuko izateaz gainera, hain 
ondo eta hain modu zehatz eta 
aberatsean deskribidutako paisa-
je horretan murgilduta sentiduko 
da. Eta narratzaileari lagunduko 
deutso bere eguneroko abentu-
ra handi eta txikietan: azeriaren 

lagun egiten danean, motoze-
rreagaz atzamar zati bat moztu 
egiten dauanean, gau batzuetako 
amesgaizto eta bildurrakaz, da-
nak ahaztu dabelako sentimen-
tuan... Eta bizimodu basati hori 
zelanbaist dastatuko dau.

Eta orduan dana aldatzen da. 
Izan be, bere berbetan, "inbidia 
sortzean dau basatiaren aska-
tasuna ikusteak, primitibotasun 
gorespen hori, jakin barik, edo 
ezetu barik, hainbeste faltan 
botaten doguna. Biziteko egarria 
daukagu, konsumiduten asetzen 
doguna; askatasunaren premina 
daukugu gehiago konsumiduz 
estaltzen doguna". Asetu ez, bai-
na biziteko egarri eta askatasun 
premina horren konzienteago 
egiten gaitu, gozamen eta plazer 
handia dan liburu hau irakur-
teak.

3BERBETAN

Osin

Era naturalean, berez, sortu eta urez beterik dagoan zulo sakonari 
esaten jako osin (oxíne, ahoskatuta). Aldakiak diran beste berba 
honeek be jaso doguz gure inguruan: otsin/otxin (Zeberion), usin 
(Diman) eta utsin/utxin (Arantzazun). Erreketan be egoten dira 
osinak; adibidez: "Arantzazuko zubi ondoan egon zirean utxinek" 
(Arantzazun jasoa). Usinetako iturria eta Usineta edo Osineta Dimako 
leku-izenak dira. Hango pozua lino-landarea uretan sartuta eukiteko 
erabilten zan linogintzan lan egin behar izaten zan sasoietan.

ANGEL LARREA ETA JUAN REKALDE

GEURE BERBATEGIAREN LEIHOTXUA

ZEURE BERBEA ERETXIA

Internetak be 
kutsatzen dau

Konfinamentu garaian, at-
mosferara isurtzen dan 
karbonoa murriztu egin 

zan lan jarduerea gitxitzeari es-
ker, baina, konparaezina bada 
be, etxeetako energia gastuak 
gora egin eban nabarmen. Te-
lelana eta teleikasketak ez ezik, 
aisialdi eta konsumoari lotutako 
jardueretan internetaren era-
bilerea ikaragarri handitu zan: 
erosketak, bideo konferentziak, 
bermut telematikoa lagunartean, 
filmak, batzarrak, pilates... zerrenda 
amaiezina da. Horreri gehitu behar 
jako denpora guztian, mezularitza 
eta sareen bitartez konektauta 
egoteko grina. 

Ez dakit ohitura horreek in-
gurumenean daukien eraginaz 
jabetzen garan, horregaitik, gure 
erabilera digitalen karbono aztar-
nearen gaia ekarri gura izan dot, 
aztarna murrizteko aholku ba- 
tzuekaz batera.

Mobikorra, tableta edo orde-
nagailua barritzeak zabor elektro-
nikoaren pilaketea dakar, eta fa-
brikatzeko erabilitako baliabideez 
aparte, hondakinen kudeaketea 
kontuan hartu behar dogu baita 
be. Global E-waste Monitor 2017 
txostenaren arabera, Espainar 
estaduan urteko 930.000 tona 
zabor elektroniko kalkuletan da, 
eta baztertutako aparatu, bateria, 
kargadoreetatik bakarrik %21a 
heltzean da bilketa eta birzikla-
pen planta espezializaduetara. 
Pentsau daigun zenbat bateria, 
kargadore eta mobikor zahar 
daukaguzan gure etxeeetan.

Baina aparatu elektronikoak 
etenbarik barriztatzea ez da era-
giten dogun kutsadura bakarra, 
whatsapp mezu bat bidaltzeak, 
sareetako profila gaurkotzeak, ar-
gazki bat partekatzeak edo korreo 
elektroniko bat bidaltzeak kutsatu 
egiten dau, batez be, prozesu 
hori egiteko behar dan energia-
gaitik.

Irudi, bideo edo testu bat bidal-
tzen dogunean, hizkuntza komun 
batera bihurtzen da, Interneten 

IDOIA EIZMENDI 
ALDASORO
Bardintasun eragilea

tzen deutsagun whatsapp batek 
munduaren beste aldera bidaiatu 
leike, azkenean bere gailura hel-
duteko. Eta hori guztia segundo 
gitxitan gertatzen da.

"Hodeia" izentatzen doguna ez 
da etereoa, horren atzean 100 
miloe zerbitzari baino gehiago 
dagoz datu zentroetan banandu-
ta, miloe bat kilometro kable bai-
no gehiago, miloeka antena eta 
beste hainbeste router. 

Datuak biltegiratzeko espazio 
fisiko eta erreala behar da, ener-
gia kopuru handiak konsumidu-
ten dira datu horreek mobidu-
teko eta, batez be, zerbitzaileak 
hozteko.

2016an, FTI aholkularitzak Eu-
ropar Komisinorako egindako 
ikerketearen arabera, kutsadura di-
gital mota horren konsumo ener-
getikoa eta CO2 emisinoen maila 
industria aeronautikoaren parekoa 
da, zehazki, CO2 isurketa globa-
laren %2. Agerikoa da, geroztik, 
kopuru hori asko igo dala.

Hodeian eta ordenagailuan bil-
tegiratzen dogun guztiak energia 
konsumoa sortzean dau, horre-
gaitik, oso garrantzitsua da behar 
ez dogun guztia ezabatzea: antxi-
neko korreoak, barriro erabiliko 
ez doguzan artxiboak, zakarron-
tzia hustu, oin dala zenbait urte 
hodeian gorde genduan eta inoz 
erabilten ez doguna behar ete 
dogun barrikusi.

Era berean, ingurumen inpak-
tua murriztuko dogu fitxategi 
astunak bidali beharrean estekak 
bidaltzen badoguz edo posta ma-
siborik bidaltzen ez badogu; izan 
be, hamar personari mezu elek- 
troniko bat bidaltzearen inpaktua 
laukoztu egiten da-eta.

Baina, batez be, teknologiai 
uko egitea ez bada be, pentsau 
daikegu zer erabilera emoten 
deutsegun, behar ez diran zenbat 
mezu bidaltzen dogun balorau, 
sareai konektauta pasetan dogu-
zan orduak zenbatu eta pentsau 
teknologiak zelan baldintzatu 
dituan gure bizitzak eta harrema-
nak.

Nire ustez, horretaz hausnar-
keta egiteak pena merezidu dau, 
gure osasuna eta planetearen 
osasunagaitik.

Zure eretxia agertu gura badozu, Zeure Berbea atala zabalik daukazu. 
Ez da komenidu makinazko 15 lerro baino gehiago idazterik gutunotan. 
Izena, telefonoa, helbidea eta Nortasun Agiriaren zenbakia agertu 
beharko dira. Laburtu behar izan ezkero, begituk eskubidea dauka 
horretarako. Gutunak hona bidali: Zertu Kultur Elkartea. Herriko plaza, 
24. 48142 Artea edo begitu@topagunea.com helbidera.

bidaiatu ahal izateko; gero, ba-
rriz eraldatu behar da jatorrizko 
formatura mezua bidali dogun 
moduan heldu daiten. Metro gi-
txira dagoan persona bateri bidal-

Zeure Berbea

Espazio hau irakurleentzako espazioa 
da. Irakurleak gura dauana adierazo-
teko lekua. Bialdu zuen kexak, eske-
rronak, hausnarketak, burutazinoak 
edota ideak karta baten bidez eta 
erabili begitu beste irakurleai zuen 
ikuspuntua helarazoteko. Argitara-
tuteko derrigorrezkoa da izen osoa, 
NA-ren zenbakia eta herria emotea.

Zeure Berbea hamar herritan 
entzungo da. Zeuk daukazu ber-
bea. Entzuteko prest gagoz. Hauxe 
helbidea:

Zertu Kultur Elkartea
begitu aldizkaria
Herriko Plaza 24
48142 Artea
Edo, helbide elektroniko honeta-

ra bialdu zure gutunak: 
begitu@topagunea.com

BEGITU ALDIZKARIA

Luis Baraiazarra, 
poeten poeta

GONTZAL 
MENDIBIL

  BEGI TXINDORRA

  LUMATUTEN   ZERTZEAN

Luis Baraiazarra karmel-
dar idazlea, itzultzailea 
eta poeta dogu, eta bere 

azken lan eder-sendoan, poe-
taren poeta dala esan daikegu. 
San Joan Gurutzekoaren idaz- 
lan guztiak, prosa eta olerkiak 
euskeratu ditu poetikotasuna 
erakutsiz.

Halanda be, oin lau urte pasa-
txo Santa Teresa Jesusen idazlan 
guztiak erderatik euskeratzea-
gaitik Espainiako Kultura Minis-
teritzak lehenengo saria emon 
eutsan, komunikabide guztietan 
zabaldu zan barria. Baina bertan 
behera bota eben ebatzia.

Lan hori antza, oinarrietatik 
kanpo geratzen zan. Itzulpena, 
espainoletik hizkuntza arrotz 
batera egina izan behar zan eta, 
"euskera ez da arrotza, euskera 
espainiar hizkuntzea da" inoen. 
Eta, zelan da ba posible euske-
rea espainiar hizkuntza nazio-
naltzat hartu eta euskal kulturea 
Euskal Herritik kanpo apenas 

ezer inon ez azaltzea? Espai-
niak kultura desbardinak dituala 
adierazo eta euskal kulturea eta 
euskerea dagoanik be ez aita- 
tzea? Zelan da posible euskerea 
espainiartzat hartu eta hutsaren 
hurrengotzat hartzea?

Meñaka bere herrian, ome-
naldia egin eutsien Baraiaza-
rrari eta bertan egoan Arkaitz 
Estiballes, "Espainian maite ez 
badabe be Luis Baraiazarra eta 
berak egindakoa, guk maite do-
gula inoskun bertso ederrez". 
Luis, garai baten bertsolari 
txapelketako epaimahaiko izan 
zan eta berak jarri eutsan txape-
la Arkaitzeri lehen aldiz Bizkaiko 
txapeldun izan zanean. 

Eta, poemetara etorriz, poe-
ma on batek, edertasuna eta 
esangurea euki behar dau. Ba, 
oingo honetan, jatorrizko bersi-
noak daukan metrika eta errima 
berean euskeratu ditu Baraiaza-
rrak, gure hizkuntzearen sen eta 
soinurik ederrenean. Juan de 
Yepes (San Joan Gurutzekoa) 
kartzelaratua izan zan eta hantxe 
idatzi zituan bere poema eder 
honeek: "Neugan bizi gabe bi-
ziz/hain nago goi-bizi minez/
hiltzen banaiz hil ezinez". Zorio-
nak Luis, poeten poeta!

AMAIUR SANTOS

Altxau gaitezan! Garai baltza bizi dogu aldarrikapen eta eskubideen defensearen 
mobimentuetan. Pandemia moduan saldu deuskuen osasun krisiak jendarteko 
mobimentu zein hartu-emonak murriztu, nahiz oinarrizko eskubideai muga estuak 

ipini deutsaz. Halanda be, herri moduan doguzan arazo eta proiektuetan ebatziak hartzea 
gurean egon behar dirala argi itxi deusku be izurrite honek, ebatziak nork hartzean ditua-
naren garrantzia ageri-agerian geratu da urte eta erdi luze honetan, alegia.

Horregaitik Gure Esku Herri Ekimeneko kideok krisi garai honetan, Erabakitze Eskubi-
dearen aldeko aldarrikapena ezin dogu isilean itxi, etorkizunari gogoz eta itxaropen- 
tsu aurre egiteko. Azken urteotan, hainbat ekimen burutu dogu, mobilizazinoak, herri 
galdeketak, eta abar. Egindako ibilbidea ezin dogu alperrik galdu! Krisi honetatik herri 
moduan zelan urtengo garan ebaztea gure esku dago. 

Hortxe dago erronkea: Erabakitze Eskubidearen aldeko Legezko Erreferenduma lor- 
tzea. Horretarako; herritarron gehiengoak askatasun osoz eta legez ebatzi gura dauala 
ikusi arazo gura dogu sinadura bilketearen bitartez. Urrats txikiak badira be, pausuz 
pausu, aurrera goaz eta Areatzan, maiatzean zehar, jantza giroan kalera atera gara si-
nadurak batu guran. Garagarrilaren 3an be, Bilbon dogu hitzordua sinatu gura dogun 
adierazpena ikusi arazo eta sustatzeko jantza jentetsua eginaz.

Altxau gaitezan beraz! Burua astindu, bizitza biztu, jantzan egin, adostasunak josi, ames-
ten jarraitu... Izan gaitezan eragile! Ez dago beste biderik... Adierazpena sinatu daigun!

Areatzako Gure Esku

2020ko errenta 
aitorpena egitea

Aholkularitzea
Lekua: BBVA Areatza
Aurretiko hitzordua

699 120 827

Arratian gertatutako eraso 
matxistak salatuteko 
alkarretaratzeak

Arratiako Mugimendu Feminis-
tak lau alkarretaratze deitu ditu 
Igorren Arratian gertatu diran eta 
gertatuten diran eraso matxistak 
salatuteko. Maiatzean 14an eta 
21ean, 60 persona inguru batu 
ziran deialdi bakotxean, eta bagi-
lerako beste alkarretaratze bi da-
goz deituta, hilaren 4an eta 11n, 
hain zuzen be. Biak 20:00etan 
izango dira Igorreko farmaziaren 
aurrean.

Erredakzinoa Arratiako mobimentu femi-
nisteak deitutako mobilizazino 
honeek, neskak eta andrak bizi 
dabezan eraso matxistak salatu-
teko dira. Gure inguruan "tipolo-
gia desbardinetako erasoak" da-
gozala eta ez bakarrik eraso oso 
larriak, andra eta neska gazteak 
bizi dabezan bestelako erasoak 
be salatuteko dirala konzentrazi-
noak azaldu dabe antolatzaileak. 
Azken aldian gainera, eraso larria-
goak gertatu dirala be jakinarazo 
dabe.

ARRATIA

Arratian enpresetan be euskeraz 
egiteko, bueltan da EusGara proiektua

ARRATIA

Arratiako garapen sozioekono-
mikoa sustatzea helburu dauan 
Errota fundazinoak, 2018an ipini 
eban martxan EusGara proiek-
tua, Arratiako enpresetan euske-
raz egitea bermatzeko. Izan be, 
eskualdean 10 langiletik gorako 
79 enpresa dagoz eta horreetan 
2.317 langilek egiten dabe behar. 
Ahize-AEK aholkularitza enpreseak 
dihardu egitasmoa garatuten.

Oin arte 20 enpresak hartu 
dabe euskerea gehiago erabil-
teko konpromisoa. Helburua da 
enpresa gehiagotara heldutea, 
horreen artean 100 behargin bai-
no gehiago dituen lantegietara. 

Erredakzinoa Zulaibar Lanbide Heziketako 
ikastetxeagaz lankidetzan, ikas-
leak eskualdeko enpresaren 
baten praktikak egin behar ditua-
nean, euskeraz egiteko bitarte-
koak ipinten dauz eusGarak.

Enpresetan euskeraz
EusGarak lantoki bakotxeko diag-
nostikoa egin ondoren, euskerea 
enpresan txertatzeko proposa-
men egokituak egiten ditu eta 
hizkuntza aholkularitzea, testuen 

itzulpenak eta zuzenketak, web- 
guneak euskeratzea eta behargi-
nak euskeraz egiteko formazino 
zein motibazino saioak eskain- 
tzen ditu doban. 

Enpresetan euskerea erabilteak 
balio erantsia emoten deutsela 
enpresai eta bezeroen oinarrizko 
atxikimentua lortzeako oinarrizkoa 
dala uste dabe eusGarakoak. Eta 
bezeroen hizkuntza eskubideak ber-
matzeko be, ezinbestekoa da enpre-
setan hizkuntzen kudeaketea egitea.

Errota Fundazinoak bultzatutako ekimen honek Eusko Jaurlaritzaren eta Bizkaiko 

Foru Aldundiaren laguntzea jaso dau. Oin arte, eskualdeko 20 enpresek hartu 

dabe parte egitasmoan eta aurten enpresa gehiagok parte hartzea gura dabe. 

LEMOA

FCC Ambito SAU enpreseak Bistibietako 
zabortegia handitzeko proiektua abiatu dau

2021eko martiaren 18an, FCC 
enpreseak Lemoako Udalari es-
katu eutsan arau subsidiarioen 
aldaketa puntual bat izapidetzea, 
Bistibietako zabortegiaren insta-
lazinoak handitu ahal izateko eta 
holan, beste tratamentu aukerarik 
ez dagoanez, industria-sektorea-
ren eskariari erantzuteko, lehendik 
dagoan instalazino baten isurtzea 
lehenetsiz. Eskariaren beharra 
argudiatuteko hiru errazoi eman 
ebazan enpreseak: Hondakinak 
hondakindegietan ezabatzeko 
etorkizuneko beharra; EAEko 
biltegi bakarra izatea "hondakin 
egonkortuak" jasoteko eta "fibro-
zementuzko" hondakinak jasoten 
dituan bakarra, eta bere bizitza ba-
liagarria 2.022an amaituko dala. 
Udalak, hiru txostenetan oinarritu-
ta, ezezkoa emon deutso FCCren 
eskaereari.

Makatzak Arratiako Ekologistak 
taldea be zabortegia handitzearen 

Erredakzinoa

Bistibietako zabortegiaren jaubea da FCC enpresea eta urte bi barru guztiz beteko dala aurreikusten dau. 

Hori dala-eta, beste sei urtez jarraituteko, 587.427 m3 handitzeko proiektua abiatu dau. Bistibietakoa 

zabortegi industriala da eta bertan, hondakin inertizau eta ez arriskutsuak pilatzen dira.

kontra dago eta parte interesdun 
moduan emongo dau izena espe-
dientean, proiektuaren gorabehe-
ran barri zuzena euki gura daua-
lako, eta alegazinoak aurkeztu gura 
dauzalako, momentua danean.

Dana dala, alde batetik, zabor-
tegia handituteko Lemoako Uda-
lak birkalifikau beharko leukez lur 
batzuk eta Udalak ezezkoa emon 
deutso arau subsidiarioak aldatu-
teko FCCren eskaereari. Eta beste 
alde batetik, Zaldibargo zaborte-
gian gertatutakoaren ostean Eus-
ko Jaurlaritzak martxan ipinitako 
hondakin industrialentzako plan-
gintzeak ez dau aurreikusten za-
bortegia handitzea. Beraz, proiek-
tuak ez leuke eukiko Jaurlaritzaren 
babesa. Halanda be, Makatzake-
koak adi ibili behar dala dinoe, 
erispideak aldatu daitekezalako.

FCCk Jaurlaritzeari ingurumen 
baimena eskatu deutso. Ekolo-
gistak Martxan-ekoak ohar ba- 
tzuk egin deutsiez txostenari eta 
ohar horreek kontuan hartuko 

dirala uste dau Urtzi Barrene-
txea Makatzak taldekoak. Behin 
txostena eginda alegazino fasea 
egongo litzateke. Momentuz ize-
na emon dau Makatzak Arratiako 
Ekologistak taldeak prozesuan 
parte hartzeako.

Udal txostenak
Lemoako Udalak ukatu egin dau 
Bistibietako zabortegian udal plan-
gintzearen arau subsidiarioak pun-
tualki aldatuteko FCCren eskaerea. 
Ebatzia, udal teknikariak egindako 
hiru txostenetan oinarritzen da: 
udal arkitekto aholkulariak txoste-
na egin dau lurzoruaren urigintza 
tratamentuaren gainean; zerbitzu 
juridikoak be egin dabe txostena 
eta ingurumen arloko udal ardu-
radun teknikoak be txostena egin 
dau, balizko inpaktuen ikerketan 
topautako gabezien gainean.

Udal arkitekto aholkulariaren 
txostenak ondorioztatu dau Le-
moako Arau Subsidiarioak, de-
bekatu egiten dabela holango 

jardueretarako erabiltea bere baso 
eta lurzoru produktiboak, eta, 
beraz, gaur egun, jarduera mota 
hori ez litzatekela bideragarria 
izango. Indarrean dagoan araudia 
aldatutea dala-eta, jakitera emoten 
dau, gaur egun, udal araudia be-
rrikusten dagoala Udala. HAPOren 
Aurrerapena, apriletik dago jentau-
rrean, iradokizunak eta proposa-
menak jasoteko eta, 3 hilabeteko 
epe barruan egonda, ulertuten 
dala hor egin behar dituala bere 
iradokizunak FCC enpreseak.

Zerbitzu juridikoaren txostenak, 
Bistibietako zabortegiaren muga-
kideak diran lursailak Azpiegituren 
Sistema Orokor moduan kalifike-
tako arau subsidiarioen aldaketa 
puntualerako proposamena iza-
pidetzeko eskubiderik ez daukala 
FCCk dino eta ingurumen arloko 
arduradun teknikoak agirian ipini 
dau zabortegia handitutea eta 
udal araudia bateraezinak dirala, 
urigintzan, erabilera hori galarazo-
ta dagoalako.

Zaldibar gogoan
Zabortegia Lemoan dagoan 
arren, hatsa dala eta, Galdakao 
eta Amorebieta-Etxanon egon 
dira kejak urte askoan. Izan be, 
zabortegiak Galdakao eta Amo-
rebieta-Etxanoko udalerriakaz 
egiten dau muga iparraldean; 
hegoaldean, Aspunta mendia-
gaz; ekialdean Amorebieta-
Etxanogaz eta mendebaldean 
Bediagaz. "Zorrontza eta Gal-
dakaokoak aspalditik dagoz kejaz 
batez be lixibiaduak eta hatsak 
dirala-eta, eta horren inguruko 
ezer ez da aitatzen FCCren pro-
posamenean. Guk uste dogu 
arazo batzuk badagozala eta ez 
bajakie urtenbidea emoten eta 
zabortegia handituten bada, ara-
zoa handitu egingo dala" dino 
Barrenetxeak.

Zabortegiak amiantozko hon-
dakinak onartzen dauz, eta he-
zetasun handiko hondakinak be 
onartuten ditu; hezetasun maila 
%65era artekoa daukienak, hain 
zuzen be. Hezetasun altu horrek 
arriskua dakarrela uste dabe eko-
logistak lurrak desegonkortzen 
diralako, eta Zaldibargo honda-
mendiaren faktoreetako bat hon-
dakinen hezetasuna izan daiteke-
lakoan dagoz.

Zaldibargoa zan Euskal Herrian 
hondakin industrialak hartzeako 
zabortegi nagusia eta oin zabor 
industrialak "nonora etorri behar 
dira eta hona etorriko dirala uste 
dogu" dino Barrenetxeak.

I. Graduko Menpekotasuna 
daukienentzako 
etxebizitza bat atondu dau 
mankomunidadeak

Erredakzinoa

Transizino moduan planteetan dabe 
egoitzara joan aurretik eta AUMk 
daukan mota honetako baliabide 
bakarra da. "Zerbitzu-karterak derri-
gortu egiten dau holango baliabi-
deak eskualdean eukitera. Zerbitzu-
kartera horretan batzuetan batera 
joan gaitekez Galdakaoko Udalagaz. 
Batu ginan eta Galdakaok ez eukan 
baliabide hau martxan. Orduan 
etxon beharrean beste udal bateri, 
kasu honetan Galdakaori, aukera 
hau sortu jakun Zeanurin eta es-
kualde moduan aurrera egin dogu" 
azaldu deutso begituri Andere Ortu-
zar AUMko presidenteak.

Baliabide hori eskuragarri ipin-

ARRATIA

teko udal guztiak esfortzu eko-
nomiko handia egin dabela dino 
Ortuzarrek.

Bizimodu autonomoa
Igazko urrietan hasi ziran obrak 
eta aurtengo zezeila aldera amai-
tu ziran. I. Graduko Menpekota-
suna daukan Arratiako edozein 
persona joan daiteke etxe horre-
tara biziten. Han, bere gela izan-
go dau eta, egongela eta suetea 
lango espazio komunak.

Etxeko beharretan lagundute-
ko, etxez etxeko zerbitzua izango 
dabe bertan bizi diranak, euren 
preminen araberakoa. Gizarte 
langileak ebatziko dabe zenbat 
orduko laguntzea izango dan.

Saharar herriaren aldeko 
ekimena hilaren 3an
Erredakzinoa

Saharar herriaren egoereak txa-
rrera egin dauala atzen asteotan 
eta Saharar herriaren aldeko mar-
txea antolatu dabe Euskal Herrian 
hainbat alkartek RASD Frente 
Polisarioaren ordezkaritzearen 
laguntzeagaz. Bizkaian, hainbat 
jarduera egingo ditue: Bilbon, 

Durangon, Gernikan, Ermuan eta 
Igorren. Igorren, bagilaren 3an, 
19:00etan, Lehendakari Agirre 
kalean batuko da jentea, herrira 
sinbolikoki sartu eta Lasarte pla-
zan konzentrazinoa egiteko.

Mobilizazino honeek hiru helburu 
ditue, saharar herriaren burrukea 
ikusgarri egin; Marokoren okupa-
zinoa, baliabide naturalak kentzea 

IGORRE

eta lurralde okupaduetan Giza 
Eskubideen urraketea salatutea, 
NBE, EB eta Espainiako Gobernuari 
eskatzea dekolonizazino prozesua 
amaitzeko eta Marokok nazinoarte-
ko legedia beteten ez dauanean ez 
daitela zigor barik geratu. 

Egoera honetan, Sultana Khaya-
ren kasua aitatzekoa da. Ekintzaile 
sahararra etxean atxilotuta dago, 
Bojadorren (lurralde okupadue-
tan) agindu judizialik barik, zemen-
ditik Frente Polisarioak su etena 
apurtutzat emon ostetik. Sultana 
Khayakek salatu dauanez, ordutik 
aurrera hainbat eraso sufridu dauz 
(isolamentua, asistentzia mediku 
eza, golpeak, irainak...) Pasau dan 
maiatzaren 11n, bera eta bere 
ahiztea, marokoar paramilitarren 
eraso fisikoen eta bortxaketen 
biktima izan zirala be salatu dau.

Martxak
Estadu mailako martxea dago. 
Euskal Herritik martxa bi antolatu 
dira. Bata Irunen hasi zan maiatza-
ren 20an eta Gasteizera helduko 
da bagilaren 6an. Nafarroan mar-
txea, bagilaren 4 eta 7aren bitar-
tean izango da. Gero, Madrileran-
tza joango dira, eta asmoa da han, 
bagilaren 19an, Espainiakoakaz 
batzea.

Arratiako Udalen Mankomunitateak etxe bat dauka 

Zeanurin menpekotasun moderadua, I. Gradukoa, 

daukienentzat. Etxea Zeanuriko Udalarena da eta 

hitzarmen bat sinatu ondoren, barriztatu eta behar 

daben arratiarren eskura ipini dau AUMk. Holan, 

egoitzara joan behar izan arte, personea bere kabuz 

bizi ahal izango da. Etxeak hiru logela ditu, egongela 

bat, komun bi eta suetea.

Bertoko espezieakaz 
sortutako baso proiektu biri 
helduko deutso Lemoak
Erredakzinoa

Aramotzen, 11 hektarea birlanda- 
tzeko esleipena onartu dau Udalak 
eta Murgia, Apario eta San Anto-
lingo eremu batzuetan, pinuak 
kenduko dira, etorkizunean beste 
birlandaketa bat egiteko.

Aramotzen, 10.000 zugatz bir-
landatuko dira eta "landatuko di-
ran zugatzen ehuneko handi bat 
bertoko espezieakaz egingo da" 
azaldu dabe Udaletik. 2017an ha-

sitako proiektua da eta landatuko 
diran 10.000 zugatz horreetatik, 
7.000 koniferoak izango dira eta 
3.000 hostozabalak. "Espezieen 
birpopulatzea dibersifikaua izatea 
da asmoa, era horretan, modu 
iraunkorrean kudeatutako baso-
masen 3 funzinoak bateratu ahal 
izateko: funzino ekonomikoa; bio-
dibersidadea mantenidutea eta 
konserbazinoa, hau da, funzino 
ekologikoa; eta gizarteak, batez be 
hurreko biztanleak, gozatu ahal iza-

LEMOA

teko espazioak sortzea, funzino so-
ziala". Udal iturrien arabera, hauta-
tutako espezieak baldintza horreek 
beteten ditue eta ondo egokituta 
dagoz Aramotzeko ezaugarrietara. 
Koniferoak, itsas pinua, alertzea, 
pikea eta kriptomeria espeziekoak 
izango dira. Hostozabalak, batez 
be, haretxak eta urkiak, baina ar-
teak eta ametzak be ipiniko dira.

Proiektu honek 49.711 euroko 
aurrekontua dauka eta Grupo Cres-
mes enpreseak egingo dau fase bi-
tan: lehenengo fasean garbiketea 
eta bigarrenean landaketea.

Murgia, Apario eta San Antolin
Murgia, Apario eta San Antolin 
lursailetan dagozan pinu batzuk 
moztuko dira. 23 eta 55 urte 
arteko pinuak dira eta 99.376 
euro jasoko ditu Udalak. Moz-
tu ondoren epe baten ez dala 
ezer landatuko jakinarazo dau 
Udalak, "eta ondoren, Aramo-
tzen egindakoaren bidetik, zati 
gehiena bertako espezieakaz 
landatuko da".

Basoetako zugatz espezien gai-
neko kezka aspalditik daukiela dino 
Saioa Elejabarrieta Lemoako alka-
teak, "eukaliptoaren eztabaidaz ha-
rago beharrezkoa da erakunde pu-
blikoetatik gai honeri heltzea, azken 
finean gure basoetan inbertidutea 
gure herrietako osasun, ongizate eta 
etorkizunean inbertidutea da".Argazkia: Lemoako Udala.

Arratiako Mugimendu Feministak, 
Bilboko Epaitegi aurrean hiru 
konzentrazinotara deitu dau

IGORRE

Alkarretaratzeak egingo dira, Iru-
ne Costumero eta bere alabeari 
alkartasuna eta babesa adierazo-
teko; egiturazko indarkeria ma-
txistea eta hain zuzen be, Existi-
duten ez dan Guraso Alienazino 
Sindromea erabiltearen ondorio 
larriak ikusi arazoteko, eta mo-
bimentu feministearen babesa 
adierazoteko, ez bakarrik Irune 
Costumerori, baita, "holango 
amesgaiztoak bizi dabezan ama 
eta ume guztiai" be.

Prebarikazino, tratu txarrak 
eta lesinoak leporatuta Al-
dundikoai
2017ko abuztuaren 3an, Irune 
Costumerori alabea indarrez ken-
du eutsien, Diputazinoko 10 kide 
baino gehiagok, Ertzaintzak eta 
segurtasun pribaduak barne. Hori 
dala eta, Bizkaiko Auzitegiak, pre-
barikazinoa eta Irune Costumero 
eta haren alabeari eragindako 
tratu txarrak eta lesino psikikoak 
eragitea leporatuta epaituko ditu 

Erredakzinoa Sergio Murillo Corzo, Bizkaiko 
Foru Aldundiko Gizarte Ekintzako 
diputadua, Maria Antonia Giner 
Cucarella, Haurren Harrera eta 
Balorazinoko burua, Consuelo 
Alonso Vergara, Haurren Zerbi- 
tzuko burua eta Maika Urutxurtu 
Cueva gizarte langilea.

Legebiltzarrean agerraldia
Maiatzaren 26an, Irune Costu-
mero Gasteizko Legebiltzarrean 

egon zan bere kasuaren barri 
emoten. Giza Eskubide, Berdinta-
sun eta Justizia Batzordean salatu 
eban "erakundeak umeak lapur- 
tzen dituela". "Alabeari eta amen-
gandik lapurtutako ume guztiai 
abotsa ipinteko nago hemen, 
existiduten ez dan sindrome bat, 
Guraso Alienazino Sindromea 
leporatuta". Eta alabeak bizi izan-
dako kalbarioa azaldu eban gero.

Legebiltzarkideen aldetik, EAJ-PNV-
ko Laura Perezek, EH Bilduko Oihana 
Etxebarrietak; PSEko Maria Jesus San 
Josek, Elkarrekin Podemoseko Isa-
bel Gonzalezek eta PPko Carmelo 
Barriok hartu eben berbea. Jeltza-
leak, "prozedura judizial irekia erres-
petetako" eskatu eban. Bildukoak 
eta PSEkoak umeen eskubideen 
gainean egin eben berba, esaten 
dabena entzunda izateko eskubidea 
eta euren preminak beste edoze-
ren gainetik jartzeko eskubidearen 
gainean, hain zuzen be. Podemo-
sek, gaia Legebiltzarrean aztertzeko 
konpromisoa hartu eban eta PPko 
Barriok gertaerak ikertzeko informazi-
noa eskatuko ebala esan eban.

Orkatz bat zintzilik eta burua moztuta 
agertu zan Asteitxeko aparkalekuan

Aprilaren 22an izan zan. Gorbeia 
Parke Naturaleko kartel batetik 
egoan eskegita. Bizkaiko Foru 
Aldundia eta Ertzaintza kasua 
ikertzen dabiz nork hil eban or-
katza jakiteko. Legez kanpoko 
ehizagaitik 100.000 eurorainoko 
isuna jaso daiteke, baita kartzela 
zigorra be.

Zirrara handia sortu eban ani-
malia holan topatu izanak. Gor-
beia aldean ezkutuko ehiza asko 
murriztu da atzen urteotan, baina 
ez da guztiz desagertu. Ha-ta guzti 
be, ehiztari, basozain, mendizale 
eta sare sozialetan ikusi ebenen 
alarmak biztu ebazana izan zan 
irudiaren biolentzia, animaliaren 
gorpua burua moztuta eta karte-
letik zintzilik erakutsi izana, hain 
zuzen be. 

Erredakzinoa

DIMA

Konzentrazinook Bizkaiko Foru Aldundiko Haur Zerbitzukoen epaiketa egunetan 

izango dira. Hau da, bagilaren 7, 8 eta 9an, 09:00etan, Bilboko Epaitegian, 

Barroeta Aldamar kalean, 10.

ARRATIA, UBIDE, ZEBERIO

Gorbeia Jomuga Turistikoa 
FITURen egon da
Erredakzinoa

Maiatzaren 19tik 23ra, 19tik 21era 
profesionalentzat eta 21etik 23ra 
jente guztiarentzat, egon zan Ma-
drilen FITUR, nazinoarteko turismo 
azokea. Euskadiko stand-aren ba-
rruan, Gorbeia Jomuga Turistikoak 
parte hartu eban.

Munduko turismoko profesio-
nalentzako urteko lehen hitzor-
dua eta Iberoamerikako merkadu 
hartzaile eta igorleentzako azoka 
liderra da FITUR. "Gorbeia Jomu-
ga Turistikoak inoz huts egiten ez 
dauan hitzordua da, jakinik foro 
parebakoa dala markak sustatze-
ko, produktu barriak aurkezteko, 
azken joerak ezetuteko eta agen-
dak beteteko. Bost egun horree-

tan ehunka aukera dagoz kontak-
tuak egiteko, proiektuak hasteko 
eta akordioak zarratuteko" dinoe 
Gorbeia Jomuga Turistikotik.

AREATZA

Herritar batek sufridutako 
indarkeria matxistea 
salatu eben Diman

Erredakzinoa

Andraizeak, Dimako andra tal-
deak deituta ehun lagunetik gora 
batu ziran maiatzaren 29an he-
rriko plazan, bizilagun batek bizi 
izandako indarkeria matxistea 
salatu eta herritarren alkartasuna 
adierazoteko.

Gertakaria Nafarroan izan zan. 
Nafarroako Foruzaingoak atxilotu 
eban gizona genero indarkeria 
eta hilketa saiakerea leporatuta, 
Cintruenigon, andreagaz joiala, 
ibilgailua zugatz baten kontra 
apropos jo ostean. Andrazkoa 
ospitalera eroan eben zauri le-
unakaz. Atxilotua Iruñeko espe-
txera bialdu eben.

NA-6801 errepidean Cintrueni-
goko indusrialde baten izan zan. 
Furgoneteak zugatz bat jo eban 
abiadura handian. Andrazkoa 
ondoko jesarlekuan joian eta la-
guntza eske urten zan. Tuterako 

ospitalera eroan eben shock 
egoeran. Andreak gertatukoa sa-
latu eta gizonarengandik urrun-
duteko agindua eskatu eban.

Alkarretaratzea
Zapatu eguerdian izan zan alka-
rretaratzea eta bertan, batez be, 
Dima eta Igorreko jentea batu 
zan indarkeria salatuteaz gainera, 
erasoa sufridu eban andrazkoari 
alkartasuna be adierazoteko. 
Bertan egon zan erasoaren bikti-
mea eta berbea hartu eban han 
bildutakoai euren babesa esker-
tuteko.

Indarkeria matxisteak, 2003tik 
hona 110 andra eta 11 ume hil 
ditu Euskal Herrian. Aurten hiru 
dira hildako andrak. Hilketak dira 
indarkeriaren adierazpen mutu-
rrekoena, baina beste modu as-
kotan be sufriduten dabe andrak 
indarkeria matxistea. Indarkeria 
bako bizitza lortzea da helburua.



8 BEGITANDU begitu 363
2021eko bagilaren 1a

JULEN BAZ

Irakurketa positibo 

bat egitearren, esango 

dot itxialdi bakotxa 

erabili izan dogula 

aurreko tartean euki 

doguzan akatsak 

edo beharrizanak 

hobetuteko, eta platerrai 

buelta bat emoteko

Lamindaon dagoan Garena jatetxeko burua da Julen Baz. 33 urteko sukaldari zornotzarrak, hainbeste ordu jatetxean 

eginda, ia dimoztartuta dagoala dino. Leioako Sukaldaritza Eskolan egin ebazan goi mailako sukaldaritza ikasketak. 

Hamasei urtegaz hasi zan ostalaritzan eta Urtza tabernearen jaube izan da. Bederatzi urtez egon zan han. Azurmendi, 

Horma Ondo, Jauregibarria... hainbat jatetxetatik pasau da Baz. Garena jatetxea 2020ko zezeilean hartu eban, XVII. 

mendeko baserri horretan bere goi mailako gastronomiako proiektu barriari ekiteko. Urte latz honen oztopo guztien 

gainetik, ilusinoz jarraituten dau beharrean, jatetxetik jentea pozik urtetea dalako saria.

"Mundu guztia batzeako, 
jatekoa eta edatekoa da onena"

Erredakzinoa

Noz hasi zinan Garena jate-
txean? 
Urtza tabernan 9 urtez egon nin- 
tzan, eta oin dala 3 urte ebatzi 
genduan Garena proiektua mar-
txan ipintea. Urtza zarratutea eba-
tzi neban orduan eta urte bete 
t'erdiz emotea formakuntzan 
eta gauza barriak ikasten Garena 
proiektu hori garatzeko. Baserrie-
tatik be ibili nintzan informazino 
bila eta igazko zezeilaren 20an 
zabaldu genduan Garena. Lehe-
nengoz. Zabaldu eta aste gitxira 
zarratu behar izan genduan. Gero 
be, barriz zarratu behar izan gen-
duan eta ordutik hiru itxialdi euki 
doguz.
Zelan eragin deutso horrek 
proiektuari?
Oso urte gogorra izan da. Izan 
be, zabalduteko inbersino itzela 
egin genduan eta indar handia 
ipini genduan proiektuan. Zarra-
tu behar izatea oso gogorra da 
eta psikologikoki be, eragin oso 
fuertea izan dau. Eta gainera 
martxan ipinten ginanean ikus-

antxinako Euskal Herriko sukal-
daritzako liburuak, edo estadu 
mailakoak, edo nazinoartekoak 
be bai, La Marquesa de Pa-
rabere edo holango liburuak, 
sukaldaritzan erreferente dira-
nak, andrazkoak idatzitakoak dira 
asko. Etxeetan beti andrazkoak 
sukaldatu dabe, baina sukaldari 
onaren irudia gizonezkoarena da.

Garenako proiektua da base-
rriko bizimodua berreskuratutea, 
andrazkoen lana goraipatzen. 
Guk kontetan dogun historian, 
500 urtetatik hona, erreferentzia 
handiena andrazkoak dira. Eurak 
egoten ziran baserrian lanean eta 
gainera, apurtu behar izaten eben 
burua, eukazan osagai apurrakaz 
familia guztiari jaten emoteko, 
gozo eta merke. Nik uste dot ho-
rretara bueltau behar garala. 

Andrazkoen lana sukaldaritzan 
oso garrantzitsua izan da eta oso 
garrantzitsua izan behar da. Eta 
andrazkoaren irudi hori apurka-
apurka joan behar da goi gastro-
nomiara ekarten.
Esan dozu, hemengo pro-
duktuan eta baserriko bizi-
moduan oinarrituta dagoala 
proiektu gastronomikoa. 
Azaldu apur bat.
Bai. Gu Garenan, XVII. mendeko 
baserri baten gagoz. Gero berral-
txau zan, baina badago horma 
bat lehenengo eraikinekoa, origi-
nala... eta pentsau neban proiek- 
tua bideratu behar genduala 
baserrietako bizimodutik. Hasi 
nintzan horretan lanean, ikerke-
tak irakurten, jenteagaz geratuten 
eta abar, horren barri ikasteko. 
Hor, 500 urteetako historia bat 
dago, baserri hau sortu zanetik 
honakoa. Garena proiektua ho-
rretan oinarritzen da. 

Pentsau genduan urte horree-
tan zehar, andrazkoak zelango 
imaginazinoa euki behar izaten 
eben, ortutik eta ganadutik ate-
raten ziran gauzetatik sukalda-
tzeko. Hau da, saltzean ez zan 
hondarrakaz, sukaldatu eta fami-
lia osoari jaten emon. Horretan 
oinarritzen da Garena: baserriko 
bizimodu barriztua. Gure leloa 

tzean gabiz jangela baten sartu 
ahal genduan kopurua. Orduan, 
ekonomikoki ikusita, lana biko-
txa da eta errendimentua erdia. 
Lehen solairu baten 60 persona 
sartzean bagenduzan, oin dauka-
guzan neurriakaz solairu bitan 
sartzean doguz 60 lagun, baina 
aforo erdia euki arren, zerbitzua 
eta kalidadea mantenidu ahal iza-
teko langile kopurua mantenidu 
egin behar da. 
Sormen sukaldaritzea egiten 
dozu ezta?
Bai, guk egiten doguna apurtxo 
bat da oinarrietara joan, oina-
rrietako saboreak berreskuratu, 
kalidadezko produktua erabili, eta 
batez be estetikeagaz eta testu-
rakaz jolastu. Guk gura doguna 
da gure platerak eukitea betiko 
gisaduen saboreak, etxeetan 
sukaldatu izan diran oinarrizko 
saltsa horreen esentzia, eta pro-
duktua kalidadezko izatea. Ez 
gara produktu edo osagai as-
kotakoak, "gitxiago gehiago da" 
esaten dan moduan. Azkenean, 
produktu fresko eta kalidadezkoa 
bada eta saltsa potente bat ipi-
nita, nik pentsetan dot askotan 
nahikoa dala. Horreri bueltatxo 
bat emon, polito ipini eta ahal 
badogu testurakaz jolastea beti 
da interesgarria. Eta saiatu behar 
gara be dibertigarria izan daitela 
esperientzia.
Sukaldaritzea izan da betida-
nik andrazkoen ekarpen kul-
tural bat, inbisibilizau egin 
dana. Ezer ez da zerotik sor-
tzean eta izen handiko gizon 
sukaldariak be andrazkoen 
eguneroko sukaldaritzan 
oinarritu dira, baina euren 
prestijiozko sukaldaritzea-
gaz, oindino gehiago inbisi-
bilizau dabe horren atzean 
dagoan historia kultural bat, 
andretatik datorrena.
Bai, ados nago horretan. Pentse-
tan dot gizarte matxista baten 
bizi garala eta oindino bardinta-
sunerako lana oso handia dala. 
Zuk dinozun moduan azkenean 
sukaldaritzearen oinarriak andraz-
koenak dira. Begiratzen badozuz 

ten genduan jenteak erantzuten 
ebala, jentea etorten zala, berba 
egiten ebala Garenaz baina mar-
txa apur bat hartzen genduanean, 
barriro zarratu egin behar izaten 
genduan.

Horreri irakurketa positibo bat 
egitearren, esango dot itxialdi 
bakotxa erabili izan dogula aurre-
ko tartean euki doguzan akatsak 
edo beharrizanak hobetuteko, 
eta platerrai buelta bat emote-
ko; harreran be aldaketa batzuk 
egin doguz... Hau da, bezeroakaz 
eukin dogun feed-back horretan 
oinarrituta, hobetzera begirako 
gauzak egiteko aprobetxau doguz 
tarte horreek.
Eta oin, "normalidade barri" 
honek zelan eragiten deutso 
zuen lanari?
Oso gatxa da dana guk ointxe 
momentuan daukaguzan limita-
zinoakaz. Mahai bakotxeko per-
sona kopuruak asko murrizten 
dau daukagun aforoa. Gu gabiz 
solairu bitan lanean, jatetxean 
solairu bi daukaguzanez biak 
erabilten doguz astegoienetan, 
baina jakina! jangela bitan sar- 

Julen Baz.



begitu 363
2021eko bagilaren 1a

BEGITANDU 9

izango litzateke, tradizino barriak. 
Eta horretara goaz, tradizinozko 
sukaldaritza barriztatura.
Hori zelan gauzatzen da pla-
ter baten?
Adibidez, beti azaltzen dodan 
plater bat, hasikeratik daukagu-
na, eta nik uste bertan geratuko 
dana, arbigarak dira. Arbigarak 
beti konsumidu izan dira base-
rrietan. Arbia, loratzeko momentu 
horretan batu egin behar da, oso 
denpora tarte txikia da, martiaren 
bueltan. Lehen egiten zana zan 
hiru biderrez egosi eta gero be-
rakatza eta urdaiagaz sukaldatzen 
zan. 

Sukaldatzen doguna hostoa da 
Galiziako greloak lez, baina he-
men loratu aurretik batzean dira, 
ostean oso garratzak dira-eta. 
Azpikoa ganaduari botaten jakon, 
behiai eta txarriai, batez be. 

Guk egosteko prozesu bardi-
na egiten dogu eta gero ipinten 
dogu okela saltsa oso potente 
bategaz, eta urdaiaren ordez, 
ipinten dogu kokospea. Kokos-
pea da sukaldatzen doguna eta 
gero plantxan markau. Eta horren 
gainean zigala bat ipinten dogu. 
Eta sasoiko loraren bat. Guk lorak 
asko lantzean doguz, mendikoak 

ahal dala. Goizetan joaten gara 
basora lore bila. Ointxe momen-
tuan borraja piloa dago eta bo-
rrajearen lorea ipinten dogu: oso 
polita da eta jateko gozoa. Gaine-
ra kolorea be emoten deutso.

Ortu txikitxo bat be badaukagu. 
Oin idarrak daukaguz eta lorak 
ipini barri. Eta piperrak eta kala-
bazinak be ipini barri. Badaukagu 
hor guretzako sostengu apurtxo 
bat eta bisitan datorren jenteari 
gustetan jako ikustea. 
Zelango jentea etorten da? 
Ingurukoa bakarrik ala 
kanpotik be bai?
Apurka-apurka bagabiz zabaltzen. 
Hasikeran Arratia eta Durangoko 
jentea etorten zan, Gasteiztik zeo-
zer be bai, baina badabil Bilboko 
jentea etorten, Madriletik be ba-
dabiz erreserbak egiten. Kanpoko 
jentea be hurreratzen dabil. 

Edadeari jagokonean, edade 
guztietako jentea etorten da: jen-
te gaztea eta jente heldua. Danoi 
gustetan jaku jatea. Nik uste dot 
jatekoa dala mundu guztia bat-
zeako atxakiarik handiena. Hor 
ez dago ez politikarik ez futbol 
ekiporik ez ezer: jatekoa eta eda-
tekoa dagoan bitartean, danak 
pozik.

Hasikeran Arratia eta 

Durangoko jentea 

etorten zan, Gasteiztik 

zeozer be bai, baina 

badabil Bilboko jentea 

etorten, Madriletik be 

badabiz erreserbak 

egiten. Kanpoko jentea 

be hurreratzen dabil

TAEKWONDOA

Espainiako Taekwondo Txapelketea 
irabazi dau Andoni Cintadok

Maiatzaren 23an jokatu zan, Be-
nidormen txapelketea. Jon Ando-
ni Cintadok 80 kilo azpiko kate-
gorian, urrezko dominea irabazi 
eban. Espainiako Txapelketea ira-
bazten dauan hirugarren aldia da. 
2019an irabazi eban lehenengoz 
Espainiako txapelketea 74 kilo 
azpiko kategorian. Igaz 80 kilora 
pasau eta bigarrenez lortu eban 
urrezko dominea.

Europa eta munduko txapelke-
tak 
Hurrengo hitzordua Bulgarian dauka 
bagilaren 13tik 17ra jokatuko diran 

Erredakzinoa

PELOTEA

Joko Alaik Herriarteko 
Txapelketearen finalerdiak 
jokatuko ditu

Galdakaoren kontra jokatu ditu 
finalaurenak. Joaneko partidua 
Zeanurin izan zan maiatzaren 
21ean eta 2-1 irabazi eben 
etxekoak. Bueltakoa, Galdakaon, 
maiatzaren 28an jokatu zan. 
Oingoan Joko Alaikoak partidu 
bat irabazi, beste bat galdu eta 
bestea bertan behera geratu zan, 
baina finalerdietarako sailkatu zi-
ran Zeanurikoak. Nagusi mailako 
partidua bertan behera itxi behar 
izan zan hezetasun handia sartu 
zalako eta pelotariak jausi egiten 
ziralako. Finalerdiak Markinaren 
kontra jokatuko ditue.

Zeanurin jokatutako finalau-
renetan, Kadete eta Gazte mai-
lakoak irabazi eben eta Nagusiak 
galdu. Ha-ta guzti be, atzenengo 
hau izan zan partidurik politena, 
lehiarik handiena bertan ikusi ahal 
izan zalako; izan be, Joko Alaiko 
Mendiak eta Erkiagak 19-22 galdu 
eben Galdakaoko pelotarien kon-
tra. Kadeteak eta Gazteak erraz 

nagusitu ziran, ostera; Kadetee-
tan, Egiliorrek eta Beitia II.ak 22-4 
irabazi eben eta Gazteetan, Arta-
razek eta Emaldik, 22-8.

Galdakaon be, Kadeteak erre-
pikatu eben garaipena ia marka-
gailu bardinagaz. Oingoan, 5-22 
irabazi eutsien Egiliorrek eta Bei-
tiak Galdakaoko bikoteari. Gazte 
mailan, Esparta-Emaldi bikoteak 
22-21 galdu eban.

I. Etorkizuneko Txapeldunak 
Txapelketan
Zeanuriko Anton Erkiaga eta Maren 
Emaldi konbidau ditu Ataun Kultur 
Elkarteak I. Etorkizuneko Txapeldu-
nak Txapelketan parte hartzeako. 
Biak Gazte edo Promesa mailan 
hartuko dabe parte. Txapelke-
tea bagilaren amaieran jokatuko 
da Ataunen (Gipuzkoa). Bertan, 
EAEko, Nafarroako eta Errioxako 
Kadete eta Promesa mailako pe-
lotari onenak hartuko dabe parte. 
Ataungo Kirol Elkarteak antolatu 
dau txapelketea eta Baiko Pilota 
laguntzaileetako bat izango da han.

Erredakzinoa

Hirugarren urtez jarraian, Espainiako Taekwondo Txapelketea irabazi dau zeberioztarrak.

Gentzane Aldai, Olatz Arrizabalaga, Naroa Agirre eta Amaia Aldai.

FUTBOLA

Arratia bide 
onean 

Arratia taldeak partidu bakarra 
jokatu dau maiatzeko bigarren 
hamabostaldian. Maiatzaren 
29an jokatutakoan 7-0 irabazi 
eban Itaroa Huarte taldearen 
kontra Urbietan. 

23 jardunaldiren ostean sailka-
penean bosgarren postuan dago 
Arratia 29 puntugaz. Atzen partidu 
hau irabazi eta gero Arratiak auke-
ra gehiago ditu kategoriari eusteko 
baina ez da erraza izango, oindino 

Erredakzinoa

bidea daukie egiteko. 
Datorren partidua Logroñes 

taldearen kontra jokatuko dabe 
etxetik kanpo, bagilaren 5-6ko 
astegoienean. 

Udako Campusa
Arratiak 2009 eta 2016 urteen 
artean jaiotako neska eta muti-
lentzako Udako Campusa anto-
latu dau bagilaren 21etik 25era 
bitartean, goizeko 09:30etik 
14:00etara. Bertan futbolaz gain, 
jolasak, margoakaz olgau, urteke-
rak eta abar egingo dabez. Izena 
617 803 440 telefonoan edo 
cdarratia@cdarratia.com helbi-
dean emon daiteke, bagilaren 
11ra arte. Prezioa 100 eurokoa 
da eta parte hartzaileak gosaria 
eta kamisetea eukiko dabe.

PELOTEA

Nafarroako Emakume Master Cup 
Txapelketea hasi da

Arratiako pelotari bik jokatuko dabe 
binakako txapelketea: Amaia Aldai 
Dimakoak eta Ainhoa Ruiz de In-
fante Dimako Txumuluxueta pelota 
klubekoak. Lehenengo partea, au-
rrekanporaketak, ligaxka moduan 
jokatuko dabe taldeka eta talde 
bakotxeko ondoen sailkatuak pa-
sauko dira hurrengo fasera. 

Amaia Aldaik Naroa Agirre dauka 
bikotekide. Lehenengo partidua 
maiatzaren 29an jokatu eben 
Mendabian Olatz Arrizabalaga eta 
Gentzane Aldairen kontra 22-10 
irabaziz. 

Ainhoa Ruiz de Infantek maia- 
tzaren 29 eta 30ean izan ebazan 
partidu bi. Ruiz de Infantek eta 
Oihana Orbegozok Iera Agirre eta 
Arrate Bergara izan ebezan aurkari 

Mendabian lehenengo partiduan 
22-21 irabazi eben. Hurrengo 
partidua, galdu egin eben ordea. 
Lodosan izan zan, Leire Garai eta 
Nora Mendizabalen kontra eta 13-
22 amaitu zan partidua.

Hurrengo partiduak
Aldairen hurrengo partidua bagila-
ren 5ean Berriozarren izango da. 

Erredakzinoa Han, Aldaik eta Agirrek, Etxebeste 
eta Erasun izango dabez aurkari. 
Hurrengo egunean, Beran, Andrea 
Aldaregia eta Maite Ruiz de Larra-
mendi izango dabez aurrez. 

Hurrengo egunean, Beran, Ruiz 
de Infantek eta Orbegozok, Laia 
Salsamendi eta Olatz Ruiz de La-
rramendiren kontra jokatuko dabe 
ligaxkako atzen partidua.

Multi European Games Txapelketan. 
Abuztuan, munduko txapelketa uni-

bersitarioa jokatuko da Txinan eta 
Cintado sailkatuta dago. 

Andrazkoen lehenengo 
eskuzko pelotarien kluba 
sortu dabe

Klubaren aurkezpena Leitzan 
egin eben maiatzaren 24an eta 
bertan klubaren beharrizana 
azaldu eben. "Urteak daroaguz 
Emakume Master Cup txapelke-
tak jokatuten eta asko eskertzen 
deutsagu aukera hori emon iza-
na, ikusgaitasuna lortzeako. Baina 
argi geunkan ez zala nahikoa: txa-
pelketa horreek laburregiak dira. 
Apenas jokatzen doguz bizpahiru 
lehia. Guk urte osoan jokatu gura 
dogu, eta, besteak beste, horreta-
rako antolatu gara" azaldu eban 

Maite Ruiz de Larramendik Lei- 
tzan. 

Hori dala-eta, lehen txapelke-

Erredakzinoa

Adosen aurkezpena Leitzan.                                 Argazkia: Ados Pilota.

PELOTEA

Elezkano ez zan 
finalerdietara heldu Buruz 
Buruko txapelketan

Binakakoan txapela jantzi arren, 
Danel Elezkano ez zan finaler-
dietara heldu Buruz Burukoan. 
Maiatzaren 21ean, Idiazabalen, 
Beñat Rezustaren kontra 22-8 
galdu eban eta hor amaitu zan 
Elezkanoren ibilbidea aurten-
go txapelketan. Rezustak jokatu 
eban finalerdia Artolaren kontra. 

Elezkanok ezin izan eban ezer 
egin Rezustaren erakustaldiaren 
aurrean. Ez eban egun ona euki eta 
ez eban bere mailan jokatu. Rezus-
tak izan eban sakea eta markaga-
ilua bere alde ipini eban hasikera-
hasikeratik eta partidu osoan joan 
zan aurretik gipuzkoarra. Atzenean, 
lau tanto jarraian egin ebazan 
Elezkanok, baina ordurako partidua 
galduta eukan. 

Erredakzinoa

tea be antolatu dabe, Plazaz Pla-
za izenekoa eta binaka jokatuko 
dabena. Leitzan hasiko da bagila-
ren 4an eta hantxe amaituko da 
abuztuaren 14an. Euskal Herrian 
jokatuko da, baina Bartzelonan 
be jokatuko dabez partidu batzuk.

Aldai eta Ruiz de Infante
Amaia Aldaik Uxue Oses izango 
dau bikotekide txapelketan. Le-
henengo partidua bagilaren 23an 
jokatuko dabe Mutiloan, Irantzu 
Etxebeste eta Naroa Agirreren 
kontra.

Ainhoa Ruiz de Infantek barriz, 
Olatz Ruiz de Larramendi izango 
dau bikotekide. Lehenengo par-
tidua Otxandion jokatuko dabe, 
eta Olatz Arrizabalaga eta Ane 
Mendiburu izango dabez aurrez 
aurre partiduan.

Danel Elezkano.                                                      Argazkia: Julen Uribe.

Ados Pilota ipini deutsie izena eta honen bitartez 

sortzaileen helburuak dira, urte osoan jokatzea eta lan 

baldintzak hobetutea, beste batzuen artean. Amaia Aldai 

eta Ainhoa Ruiz de Infante sortzaileen artean dagoz.

PELOTEA

12 KULTUREA

LEHIAKETEA

Zeanuriko aire zabaleko 
hirugarren Margolan 
Lehiaketea bagilaren 12an

Partaideak, bost bat ordu izan-
go dabe Zeanuri edo-eta bere 
inguruaren gaineko koadro bat 
pintetako. Izan be, 09:00etatik 
09:30era zigilatu eta arrastiko 
14:00etatik 14:30era arte aur-
keztu beharko dabez lanak si-
natu barik Kultur Etxean. Sari 
banaketea 15:00etan izango da.

Margolanen nahitaezko gaia 
Zeanuri eta bere ingurua izan-

Erredakzinoa go da. Euskarria laua eta kolore 
bakarrekoa izango da. Gehienez 
100 x 100 zentimetrokoa. Tek-
nikea egileak berak ebatziko dau.

Sariak
Hiru sari egongo dira: 600 
euroko saria irabazlearentzat; 
300 euroko publikoaren saria 
eta 100 euroko saria zeanuriztar 
onenarentzat.

Margolan irabazleak Zeanuriko 
Udalaren jaubetzan geratuko dira.

ALKARRIZKETEA

Iker Galartza: "Gazteak zinera edo 
antzerkira lez, etorten dira zirkura"

Erredakzinoa

Ikuskizunen munduko zirkuza-
le talde batek sortu eban Gure 
Zirkua 2017an Tolosaldean. Ha-
rrera oso ona izan dau eta haz-
ten eta hazten doa. 

Iker Galartza, aktorea eta Gure 
Zirkuko sortzaileetakoa, telebis-
tan egindako lanagaitik da batez 
be ezaguna. Goenkale, Vaya Se-

manita, Euskolegas, Irrikitown, 
Kontrako Eztarria, 3txulo eta 
Historias de Alkafran-en egin dau 
behar, besteak beste. Antzer-
kian be egin dau lan Poxpolo eta 
Mokolo eta Poxpolo ta Konpainia 
pailazo taldeetan. Talde horree-
tatik sortu zan Gure Zirkua. 
Zelan sortu zan Gure Zirkua?
Gure Zirkua 2017an sortu zan, 
zirkua gustetan jakun jentearen 

Diman aurreikusita egozan 9 saioetako sarrera guztiak saldu 

eta, bost emonaldi gehiago emotea ebatzi eben, bat gehiago 

maiatzeko atzen domekan eta bagileko lehenengo astegoienean, 

beste lau. Izan be, zirkuak inprobisetako aukerea emoten dau.

artean. Antzerkian, telebistan, zi-
nean... eta abar egiten genduan 
eta egiten dogu behar gutako 
askok, eta zirku zaleak izan gara 
beti. Batean eta bestean ibilten 
ginan zirkua ikusten: Frantzian, 
Ingalaterran... Gurera ez ziran 
zirku asko etorten eta etorten zi-
ran asko ez jakuzan lar gustetan. 
Circo Aleman, Circo Italiano eta 
holan ikusita, askotan pentsetan 
genduan "eta zergaitik ez dauka-
gu guk zirkurik? Gure zirkua?".

Holan animau ginan eta kar-
patxo bat ekarri genduan Luxen-
burgotik. Eta ikasi genduan 
karpea montetan, ikasi genduan 
lana hasikeratik egiten, eta gero 
artista batzuk bilatu genduzan. 
Hasikerako taldea nortzuk 
osotu zenduen?
Aspaldiko taldea ginan, Joseba 
Usabiaga, Iñigo Alustiza... Pox-
polo garaitan ibili garanak herriz 
herri, eskoletan, kioskoak egiten, 
plazak, festak, antzokiak, eleizak, 
ganbarak, sotoak, alkarteak...

Lagun kuadrilla bat gara eta 
gero joan jakuz gehitzen beste 
batzuk. Azken urteetan, musikari 
bi, Eloi sukaldaria, eta pistan ikus-
ten diran artistak. Ze zirku baten, 
trapezistak eta akrobatak behar 
dira. Trapezistak, malabaristak, 
akrobatak airean, akrobaziak lu-
rrean, ekilibristak, pailazoak, mu-
sikariak, magoa… Gura genduan 
zirku parte hartzaile bat egin, 
adin guztietarako zeozer dauka-
na; familia guztiarentzat, txikiene-
tatik hasi eta helduak be gustura 
ikusiko eben ikuskizuna. 

Inaugurazinotxoa Tolosan egin 
genduan, hangoak ginalako ge-
hiengoak eta oso ondo. Emonaldi 
batzuk egin genduzan eta atera-
takoagaz hasi ginan zorrak pa-
getan eta ebatzi genduan kamioi 
bat behar genduala, zirkua bate-
tik bestera mobiduteko. Kamioia 
erosi eta abiatu ginan. Batzuek 
kamioian egiten eben lo, beste 
batzuek zirku barruan, baten ba-
tek karabanea ekarri eban, ahal 
zan moduan moldatzen ginan. 
Oso harrera ona izan eban eta 
lehenengo birea egin genduan 
Euskal Herrian zehar, sanjuane-
tan hasita, uda aprobetxauz. 

Hurrengo urtean bira luzea-
goxea egin genduan eta gero, 
igaz, koronabirusa etorri jakun. 
Hori dala-eta, berandu hasi ginan 
garagarrilean eta Gabonak arte 
luzatu genduan. Oin karpa barria 
ekarri behar izan dogu distan-
tziak eta mantentzeko.

Laugarren bira egiten gabiz. 
Astiro-astiro, aurrera. Beste 
kamioi bat be badaukagu oin, 
suete moduan erabilten dana 

eta trasladoak egitean materiala, 
istrumentuak eta abar gordetze-
ko. 
Urte osoan ibilten zarie ibiltari?
Aste Santu bueltan hasten gara, 
udabarri hasikera horretan eta 
urri bigarrenaren amaiera arte 
egiten dogu behar. Hau da, uda-
goiena ondo sartuta egon arte. 
Zemendian, 20 egun edo 3 aste 
opor hartzean doguz eta Gabo-
nak aldian, beste lau aste-edo 
egiten dogu lan. 

Oin arte Euskal Herri osoan 
ibili gara, herrialde guztietan. Oin 
dala urte bi egon ginan Bizkaian. 
Berrizen, Ondarrun, Mungian, 
Gorlizen eta Bakion, egon gi-
nan, besteak beste eta aurten 
Muxikan egon gara eta oin Di-
man. Zirkuak inprobisetako eta 
mobiduteko aukerea emoten 
dau. Koronabirusagaitik leku bat 
gorrian egoanean, ba beste bate-
ra joaten ginan.
Sarrera guztiak salduta, argi 
dago jenteari zirkua gustetan 
jakola.
Jenteari ikaragarri gustetan jako. 
Nik uste dot asmatzen dogula 
edade guztietako jentearentzako 
zeozer egiten. Txikiak, paila-
zoakaz eta euren abestiakaz gus-
tura dagoz. Helduak be gustukoa 
daukie Gure Zirkua. Aitita-amama 
asko eta asko etorten dira zirku-
ra. Eta gero gazteak. Gazteena 
ikaragarria da. Horregaitik beti 
eukiten dogu emonaldi bat za-
patu iluntzean, ze orduantxe ani-
metan jaku gazte jente gehiena; 
bikoteak edo kuadrillak, zinera 
edo antzerkira joango balira lez 
etorten dira.

Elikadurea eskolan hobetuteko 
berbaldia Kultur Etxean

Bagilaren 9an, Igorreko eskolan 
umeak dituen gurasoentzako ber-
baldia egongo da 17:30ean Kultur 
Etxean. Bitartean, umeentzako, 
elikadura osasuntsuan oinarri-
tutako tailerra egongo da Txiki 

Erredakzinoa

BERBALDIA

Gunean. Izena bagilaren 4a baino 
lehen emon behar da gurasoelkar-
tea@igorrekoeskola.com helbidean.

Igorreko eskolako jantokiaren 
kudeaketeak aldaketa bat behar 
dauala proposatu dau eskolako 
guraso talde batek. "Momentu 
honetan jantokietan, gitxi batzuen 

interes pribaduen alde montauta 
dagoan eredu industriala alde 
batera ixteko garaia heldu da" 
dinoe. Eskola-jangela osasuntsua, 
bertako produktuakaz horniduta 
eta justua eskatzen dabe, funtzi-
no hezitzailea beteko dauana.

Gure bizi baldintzak 
bizitza baldintzatzen dabe

DUNBA

Lemoako JB Eguzkitza Meabe 
eskolako 6. mailako ikasleak

Kaixo, gu Lemoako eskolako 6. 
mailako ikasleak gara eta Euskal 
Herria eta Senegalen bizi baldin- 
tzak alderatu doguz ikerketa bat 
eginez. Ikerketa honetan ondorio 
batzuk atera doguz eta honeek 
dira:

Euskal Herrian botikak, seru-
mak, txertoak, osasun zerbitzuak, 
ur garbia... daukagu. Senegalen 
barriz, gatxa da botikak eta seru-
mak topetea, ez daukie ur gar-
birik eta osasun zerbitzuak oso 
eskasak dira. 

Hezkuntza arloari jagokonez, 
desbardintasun handiak dagoz. 
Senegalen 1994. urtean %54koa 
zan lehen hezkuntzako eskolatze 
tasa, eta 2005ean %82koa. Oin-
dino sexuaren arabera desbardin-
tasunak dagozan arren, eskolatze 
mailako aurrerapenak nesken 
gizarteratzeari egin deutso me-
sede. Horrez gainera, Senegal-
go landa eremuetan ohikoa da 
mutil gazteak Korana erakusten 
dan "Daara" izeneko eskoletara 
bidaltzea. Eskola horreek ez dira 
legalak, eta higiene eta baliabide 
eskasak ditue. Euskal Herrian, or-
dea, ez da hori gertatzen eta gai-

BERTSOLARITZEA

Bizkaiko Eskolarteko Idatzizko 
Bertsolari Txapelketan sari bi Arratiara 

Bizkaiko Eskolarteko Txapelke-
tako bat-bateko finala maiatza-
ren 29an jokatu zan Igorreko 
Lasarte Aretoan. Saioa 11:30ean 
hasi zan eta Janire Arrizabalagak 
eroan eban txapela. Igor Menikak 
egin ebazan gai emoile beharrak 
eta Kepa Intxaustik ipini eutsan 
txapela irabazleari.

Bat-bateko txapelketan Bizkaia 
osoko 23 parte-hartzaile egon 
dira, horreetatik bi arratiarrak: Oier 
Mendiolagoitia eta Unai Intxausti.

 
Idatzizkoan sari bi Arratiara
Egun berean, bat-batekoaren 
ostean, idatzizko txapelketearen 
sari banaketea egin zan. Irabaz- 
leak bertan jaso ebezan oroiga-
rriak. Arratiar bik eroan dabez 
sariak DBH 1. mailakoen artean 
Arratia BHIko Maddi Alberdi billa-
roztarrak hirugarren saria eroan 

Erredakzinoa

dau eta LH6koen artean Katalin 
Respaldizak Arteako eskolakoak 
bigarren saria izan dau. 

Aurten, Bizkaiko ikastetxeetako 

Cloudburst 
pelikulea 
Artean 
bagilaren 2an

FILMA

Erredakzinoa

Urri bigarrenaren 27rako eukan 
programauta Ilgoran Arratiako 
Andren Jabekuntza Eskoleak 
Cloudburst pelikulea baina mo-
mentu haretan ez zan eskaini, 
COVID-19aren neurriak zirala-
eta. Oin, berreskuratu dau film 
honen emonaldia Jabekuntza 
Eskoleak eta komedia klabeko 
road movie hau ikusteko auke-
rea egongo da Arteako Kultur 
Etxean, 18:00etan, hilaren 2an.

Andra zaharrai zuzendutako 

Morea eta Grisa atalak, pelikula 
honen bidez, zahartzaro femi-
nistearen gaineko hausnarketea 
bultzatu gura dau. Umorez eta 
duintasunez, zahartzaro askea 
aldarrikatzen dau pelikuleak.

Sinopsia
Dot (Brenda Fricker) eta Stella 
(Olympia Dukakis) alkarregaz mai-
temindutako edadeko andrak dira. 
Estadu Batuetako zahar etxe batetik 
iges egin eta Kanadara abiatuko dira 
alkarregaz ezkontzeko. Thelmak 
eta Louise-k legez, autostop egiten 
dagoan gazte bat jasoko dabe eta 
beragaz egingo dabe bidea.

nera, hezkuntza baliabide hobeak 
daukaguz.

Senegal moduko herrial-
deai hainbat GKEk (Gobernuz 
Kanpoko Erakundeak) laguntzen 
deutsee eta honeek dira batzuk: 

- Unicef
- Cáritas
- Gurutze Gorria
- Mercy
- WWF
- Ure

Gurutze gorriko langile dan 
Naiara Martinezegaz berba 
egin genduan eta bizi baldintza 
hobeen bila datozan personak 
sufriduten dabena eta egin behar 
daben guztia azaldu eta erakutsi 
euskun.

Azkenik, aitatutako horregaz 
guztiagaz honako hau ondorioz-
tatu dogu: gure bizi baldintzak 
bizitza baldintzatzen dabe.

eta bertso eskoletako ikasleak 
parte hartu dabe sariketan eta 
parte hartzea itzela izan da. Mi-
laka ikaslek parte hartu dabe.

Maider 
Zabalegiren 
kontzertua 
Kotxepin 
Kultur Etxean

KONTZERTUA

Erredakzinoa

Bagilaren 11n, 20:00etan, Maider 
Zabalegi akustikoan entzuteko 
aukerea egongo da Lemoako Ko-
txepin Kultur Etxean. Izena hila-
ren 9ra arte emon daiteke www.
lemoa.net udal webgunean.

Maider Zabalegi Galardi, Alaitz 
eta Maider 1990 hamarkadako 
trikiti bikote arrakastatsuaren 

partaide izan zan, Alaitz Telle-
txeagaz batera. 2004an desegin 
zan taldea, hiru disko kaleratu 
ostean. 2017an, bakarrean hasi 
zan eta disko bi atera dauz, Zuei 
(2017) eta Bidean (2019) izene-
koak.

Gitarreagaz, disko horreetako 
kantuak eskainiko ditu zuzene-
koan Maider Zabalegik.

Igorreko finaleko irudia.

Confluence taldea Areatzako 
The Quiet Corner tabernan
Erredakzinoa

Bagilaren 12an, arrastiko 
19:30ean izango da Confluence 
taldearen kontzertua irlandar 
erako Areatzako The Quiet Cor-
ner tabernan. Ez da lehen aldia 
talde hau Areatzan dagoana, ta-

bernan bertan eta 2018ko Area- 
tza Musik and Beer nazinoarteko 
jaialdian be egonda dago eta. 

Confluence talde bilbotarra da, 
Irrintzi Ibarrolak (abotsa eta gita-
rra akustikoa) eta Jorge Grosek 
(gitarrea) osotzen dabena eta 
soul, blues eta country estiloko 

KONTZERTUA

musikea egiten dabe. Areatzara 
Iñigo Elexpuru bateriak lagunduta 
joango dira. Momentu honetan 
euren hirugarren lana izango dan 
diskoa grabetan dabiz.



Hezkuntza Emozionalerako izena 
emoteko epea www.lemoa.net 
webgunean, sare sozialetan edo 688 
661 477 WhatsAppean.

Bagilak 9
IGORRE
17:30ean, Igorreko Guraso Elkarteak 
antolatuta, Igorreko eskolako umeen 
familientzako elikadura eskolako berbaldia 
Kultur Etxean. Bitartean umeentzako 
elikadura tailerra Txiki Gunean.

Bagilak 10
BEDIA
17:15ean, Uda Gaztea Bidaia eta 18:30ean, 
Udagaztea II. batzarrak frontoian.
LEMOA
Hilaren 24ra arte, Jatorri 
Desbardinetako Esperientzietarako 
izena emoteko epea www.lemoa.net 
webgunean, sare sozialetan edo 688 
661 477 WhatsAppean.

Bagilak 11
IGORRE
20:00etan, Arratiako Mugimendu 
Feministak deituta, eraso matxistak 
salatuteko konzentrazinoa Lehendakari 
Agirre kalean.
LEMOA
20:00etan, kontzertua: Maider Zabalegi 
akustikoan Kotxepin Kultur Etxean.

Bagilak 12
AREATZA
19:30ean, Confluence taldearen 
kontzertua The Quiet Corner tabernan.
DIMA
09:30ean, Lurgaia, Baso Biziak eta 
Makatzak taldekoak hektarea bat 
eta erdiko eukalipto lursaila bota 
Olazabalen; 12:00etan, prensaurrekoa.
ZEANURI
09:00etan, Zeanuriko Aire Zabaleko 
Margolan III. Lehiaketea; 15:00etan, 
sari banaketea Kultur Etxean.

Bagilak 13
IGORRE
16:30ean, zinea, Maia erlea, urrezko 
esfera; 18:45ean, Ilargi guztiak Lasarte 
Aretoan.

10:00etatik 14:00etara, merkadua 
105eko parkinean. Erosketa guztiak tokiko 
produktuen zozketan parte hartuko dabe.

Bagilak 14
BEDIA
Hilaren 18ra arte, 10:30etik 12:30era 
udaletxean eta 16:30etik 19:30era 
liburutegian, jaietan, balkoi edo 
leihoetan ipinteko jaietako zapia jaso.

AGENDEA

Bagilak 1
AREATZA
Udabarri osoan ekintza autogidatua. 
Arrabako zelaietan mendizaletasuna 
sustatzeko proba jolasa. Beharrezko 
materiala jaso Parketxean. Izena 
94 673 92 79 edo gorbeia.parke.
naturala@bizkaia.eus helbidean emon. 

Areatzako herri udalekuetan izena 
emoteko epea hilaren 2ra arte, 2009 
(LH 6) eta 2017 (HH3) bitartean jaiotako 
umeentzat biak barne. Online beteteaz 
gain, paperean be emon daiteke izena, 
udaletxean edo ludotekan.
BEDIA
16:30etik 19:30era arte, hilaren 4ra 
arte, jaietan haur tailerretan parte 
hartzeako izen emotea liburutegian.

Urri lehenengoaren 17ra arte, 
Udan be irakurten. Bialdu argazki 
bat irakurten liburutegia@bedia.
biz helbidera edo 636 325 578 
WhatsAppera, "Udan be irakurten" 
esaldiagaz, izen-abizenak, argazkia 
noz eta non eginda dagoan eta 
argazkian agertzen dan liburua ea 
gomendatzeko dan esanez.
DIMA
Hilaren 14ra arte, Txumuluxueta 
pelota eskoleagaz loturea daukien 
argazkiak bialtzeko epea. Ahal 
bada, argazkien urtea zehaztu. 
Formato digitalean, txumuluxueta.
pe@gmail.com helbidera bialdu; 
paperean, udaletxean astelehenetik 
barikura 08:00etatik 13:00etara 
edo frontoian, astelehen eta 
eguaztenetan, 16:30etik 19:30era 
eroan. Beste edozein ekarpen, 688 
640 221 telefonoan.
IGORRE
Bagilaren 11ra arte, Arratia futbol 
taldeak antolatutako Udako 
Campuserako izena emon daiteke 
617 803 440 telefonoan edo 
cdarratia@cdarratia.com helbidean. 
Campusa bagilaren 21etik 25era 
izango da. Prezioa 100 euro.

Hilaren 4ra arte, 9an Igorreko 
eskolako familientzako elikadurearen 
gaineko berbaldia eta umeentzako 
tailerretan izena emoteko epea. 
Izena gurasoelkartea@igorrekoeskola.
com helbidean emon.

Bagilaren 7ra arte, bagilaren 21etik 
garagarrilaren 23ra izango diran 
Udako umeentzako ekintzetan izena 
emoteko epea. Kultur Etxean edo 
izen-emote formularioa ikastaroak@
igorre.net helbidera bialduta. 

Bagilak 4
DIMA
20:00etan, Gure Zirkua.
IGORRE
20:00etan, Arratiako Mugimendu 
Feministak deituta, eraso matxistak 
salatuteko konzentrazinoa Lehendakari 
Agirre kalean.
LEMOA
18:30ean, Ainara Ortega eta Iñaki 
Igarretaren berbaldia Legearen 
gainbegirada bat: zer egiten ari dira? Zer 
da legala eta zer ilegala? Herritar moduan 
zer egin dezakegu? Karabie gaztetxean. 
Izena aurretik emon harriketarrakblog.
wordpress.com-en.

Bagilak 5
DIMA
16:30ean eta 19:00etan, Gure Zirkua.

Bagilak 6
DIMA
12:00etan, Gure Zirkua.
IGORRE
16:30ean, zinea, Ahí viene Cascarrabias; 
18:45ean, Otra ronda (Druk) Lasarte 
Aretoan.

Bagilak 7
BEDIA
17:15ean, Txiki-Txoko-ko batzarra; 
18:30ean, udalekuetako batzarra frontoian.
LEMOA
Hilaren 14ra arte, Gazteak-Uda: 

Gorbeia inguruan filmautako 
Ilargi guztiak pelikulea 
Igorreko Lasarte Aretoan

Bagilaren 13an egongo da ikusgai, 18:45ean Lasarte Aretoan, aur-
tengo Fant Zinemaldi Fantastikoan estrenautako Ilargi guztiak filma. 
Bizkaia, Gipuzkoa eta Nafarroan grabau zan, Igor Legarretaren bi-
garren film luzea dan hau. Itziar Ituñok, Josean Bengoetxeak eta 12 
urteko Haizea Carnerosek egiten dabez aktore lan protagonistak. 

Azken gerra karlistea (1876) eta Espainiako Gerra Zibilaren artean 
kokatzen dan fabula baten istorioa kontetan dau pelikuleak. Herio- 
tzea eta hilezkortasunaren gaineko gogoetea egiten dau.

Informazinoa www.igorre.net helbidean.
LEMOA
08:00etatik 21:00etara, astelehenetik 
domekara Kotxepineko ikasgela 
zabalik.

Egunean behin Lehiaketako 7. 
edizinoa. Jeitsi aplikazinoa, erabili 
204F9E kakoa taldean sartzeako. 
Sariak Lemoako establezimentuetan 
gastetako bonuak. Parte hartzeako 
Lemoan erroldatuta egon behar da.

Bagilak 2
AREATZA
19:30ean, Jai Batzordearen batzarra 
udaletxean.

ARTEA
18:00etan, Jabekuntza Eskoleak antolatuta, 
Cloudburst pelikulea Kultur Etxean.

Bagilak 3
IGORRE
19:00etan, Saharar herriaren 
askatasunaren aldeko martxea. 
Lehendakari Agirren, herrira 
sinbolikoki sartu eta Lasarte plazan 
alkarretaratzea.
LEMOA
Lemoa pedalkadaka erronkan izen-
emotea www.lemoa.net webgunean, 
sare sozialetan edo 688 661 477 
WhatsAppean.

IRAGARKI LABURRAK / KOMIKIA

IRAGARKI LABURRAK

Danerik
KLASEAK EMOTEN DIRA
Matematika, Euskera eta Gaztelania 
klase partikularrak emoten dira online 
zein modu presentzialean, Lehen 
Hezkuntza osoa eta DBH 1. mailako 
ikasleentzako. Interesdunak deitu 646 
447 988 telefonora.

Lana
ELIKADUREA ETA NUTRIZINOAN 
ADITUA
Elikatze ohitura konziente eta 
osasuntsuak jarraitzen lagunduko 
deutsut; horretarako, plan personalizaua 
egingo deutsut heziketa nutrizional, 
coaching edota mindful eating-a 
oinarritzat hartuz. Hartu-emonetarako: 
naroa_esparza@hotmail.com (lehen 
hitzordua doban). 
TABERNAN LAN EGITEKO PREST
Astegoien eta jaiegunetan tabernan lan 
egingo neuke Arratia edo inguruetako 
herrietan. Arloan esperientziaduna 
naz. Interesauta egon ezkero idatzi 

konpromiso barik 619 893 185 telefonora.
LAN EGITEKO PREST
Nikaraguako andra heldua, lan egiteko 
prest. Persona nagusien zaintzan hainbat 
urte ibilitakoa. Behar izan ezkero deitu 648 
470 485 telefonora.
SALTZEAN DODAZ
Fagor etxeko labadorea, Class A+A, 
LF-1106, 1.000 erreboluzino, 6 Kg. 50 
euroan, eta Aspes etxeko hozkailua, Ideal 
modeloa, goikaldean izozkailua daukana 
eta behekaldean hozkailua, 100 euroan. 
Telefonoa: 616 634 306. 
LAN BILA
Adineko personak zaintzean ibilitako andra 
kubatarra lan bila dabil. Barruko neskame 
edo bestela. Telefonoa 688 849 089.

Zerturen 

argitalpenak 

jasoko dozuz, 

zozketetan 

sartuko zara.

urte eta 

ehundaka 

lagun. 

Begitu-lagunen txokoa

94 631 73 14 | www.begitu.org | begitu@topagunea.com

Zenbaki honetako saridunak:

Iman 
Olatu

Zeozer saldu, erosi, alokatu, 
trukea egin, behar edo 
behargin bila bazagoz, bidali 
asko jota 25 berbako mezu 
bat begitu@topagunea.com 
helbidera. Mezuak doban dira.

KO
MI
KI
A

1 2
Nahia Aurrekoetxea (Dima)
Kubulu Euskaltegia (Igorre)

David Ibarra (Dima)
Amaia Astondoa (Areatza)

Areatzako Udalak 
emondako Areatza 
bisitatzeko koadernoa 
liburua.

Igorreko Kultur Etxeak 
emondako bina sarrera 
Ilargi guztiak filmarako.

